
P16 娛樂

陳慧嫻合共6場紅館演唱會《The Fab-
ulous 40 Priscilla》前晚開鑼，演唱

會中段發生小意外，穿華麗藍色絲絨公主
裙、腳踏7吋高踭鞋的她唱完《明日有明
天》，步回台中央時問大家「我靚唔
靚？」，但話口未完，她不慎踩到裙腳跌
在台上，演唱會音樂總監何秉舜即上前
扶起她，慧嫻自嘲：「係咪衰呢？依
家唔靚喇，係華麗的跌，哈哈！」

之後她在跳舞環節落力跳
唱，完全不受影響。當她跳
唱《跳舞街》，特別嘉賓
張敬軒驚喜登場，慧
嫻透露約10年前

已 認 識 軒
仔，早

前更到澳門欣賞他開騷，大讚對方唱功
好、為人謙卑、懂得照顧人、會尊重前輩
及提攜後輩。軒仔透露跟慧嫻昔日曾屬同
一唱片公司，大讚她未變過，糾結表示應
該叫這位前輩英文名還是姐姐，慧嫻笑
言：「叫我嬸嬸啦！哈哈，叫我Priscilla
啦！」隨後她回後台換衫，軒仔獨唱《與
淚抱擁》，並自爆是慧嫻「鐵粉」：「讀
書嗰陣聽住《夜機》、《痴情意外》陪我
做功課。」

揀男友不求完美

大會播出慧嫻的錄影片段，跟觀眾分
享內心世界。單身的她坦言害怕孤獨，但
仍甘於做自己，又指不少人跟她說如果當
日沒選擇離港讀書，今天的事業可能會更
加好。她自稱並非不流淚的人，但只會選

擇在獨處時才釋放眼淚。期間她突
然感觸流淚，抹過眼

淚說：「辛苦我唔會喊，我諗都係感情上
面嘅事先會令我喊，因為我怕人。我好多
時自我保護，就唔想講出心裏面嘅嘢出
嚟。」她續說：「如果我依家再搵一
個人拍拖，希望可以搵個人陪住
我，唔可能話要求嗰個人每樣嘢
都冇缺點，或者每樣嘢都可以
同我好夾，總之開心、唔開心
都一齊，已經好好。」
Encore環節，慧嫻坦

言年紀越來越大，不知
下一次何時再在紅館或
其他地方開騷：「到時
我未必跳到《跳舞
街》，到時係咪你哋
跳？」隨後送上一曲《幾時再
見》，為首晚演唱會畫
上完美句號。

樂壇天后王菲近年專注家庭
及愛情，不時被拍得與女兒李嫣
同行，早前又被拍得疑陪男友謝
霆鋒返北京。近日微博瘋傳她疑
似參加春晚綵排的照片，事後其
好友在留言區表示相中人不是王
菲。不過昨日央視官方微博突然

發文：「王菲演唱《世界贈予我
的》攬世間溫柔，以深情回敬。
感恩歲月賜予，每一刻都值得細
細珍藏。」最後更標記「春晚特
別單曲王菲新歌」，引發網民熱
議，猜測王菲很大機會相隔7年
再度出席央視春晚！

剛簽約昇陽娛樂文化的蘇韻姿日前為音樂劇《我們的青春
日誌》番外篇《Nancy勞軍SHOW》獨擔大旗演出，又跳又
唱，獻唱十多首經典歌曲包括《浮誇》、《酷愛》、《越唱越
強》、《可惜我是水瓶座》等，但她自爆越唱越弱：「要演獨
腳戲，心情超緊張！演出前一晚，我不停Loop啲歌，最難係
《越唱越強》，我覺得自己越唱越弱，因為啲歌詞好密、節奏
好快，好似急口令咁。我睇容祖兒演唱會，見佢唱得好輕鬆，
但我唱就好難，覺得祖兒真係好犀利。」

蘇韻姿獨腳戲越唱越弱

踩裙腳跌倒
慧嫻華麗執生

入行40年的陳慧嫻前晚舉行紅館演唱會首
場，邀得張敬軒任嘉賓，合唱《跳舞街》炒熱
全場氣氛。打扮華麗的她不慎在台上跌倒，幸
好沒有受傷，演出經驗豐富的她笑言是「華麗

的跌」，即時化解
尷尬氣氛！

王菲大機會現身央視春晚

■苟芸慧不肯透
露婚姻狀況。

■慧嫻不慎
跌倒，何秉舜
即 上 前 扶 起
她。

軒仔驚喜登場合唱《跳舞街》

■慧嫻坦言害
怕孤獨，很想找
個伴侶分享喜
樂。

■軒仔自小已視
陳慧嫻為偶像。

久未露
面的苟芸慧
（苟姑娘）昨日出席活
動，她笑言很擔心被大
家忘記，幸好大家仍掛念她。她透露已
跟前經理人公司完約，現在是自由身：
「覺得2025年好好彩，頭炮出席活動
又拍咗一個新廣告，希望未來有更多工
作機會，都想拍戲、拍
劇同旅遊綜藝。」

提到她與老公陸漢
洋屢傳婚變，苟姑娘尷
尬稱：「遲少少先，整
理好先，依家好煩。
（可以繼續稱呼你做
陸太？）可以叫我苟姑
娘，有啲嘢未講得住，
希望遲啲先，處理好晒先。
（仲有啲手續未搞掂？）有私

人嘢要處理。（今年重新出發？）2025年
大家都重新出發。」她透露農曆新年會回台灣
與家人度歲，以前在台灣試過經歷地震：「試
過地震嗰陣，我未識反應過來已經震完，原來

反應慢都有好處。我覺得命運整定嘅，
都擔心唔嚟。」




